Տեղեկանք
ՀՀ 2016 թվականի զբոսաշրջության զարգացման 

պետական ծրագրի կատարման վերաբերյալ

Ճշտված պլանը կազմել է 185.7 մլն դրամ, ֆինանսավորումը` 75.4 մլն դրամ, դրամարկղային ծախսը` 75.4 հազար դրամ: 2015 թվականին դրամարկղային ծախսը կազմել է 185.7 մլն դրամ: 2016 թվականի ճշտված պլանի և դրամարկղային ծախսի միջև շեղումը կազմել է 110.3 մլն դրամ, ինչը պայմանավորված է փաստացի կատարված աշխատանքների ծավալով:

2016 թվականի ընթացքում իրականացվել են հետևյալ աշխատանքները. 

Իրականացվել է օտարերկրյա լրագրողների և զբոսաշրջության ոլորտի մասնագետների և պոտենցիալ ներդրողների Հայաստան ճանաչողական այցերի կազմակերպում:
2016 թվականի հոկտեմբերի 1-ից 4-ը Երևանում տեղի ունեցավ ՄԱԿ ԶՀԿ աֆիլացված անդամների 38-րդ նստաշրջանը: Նստաշրջանին մասնակցեցին ՄԱԿ ԶՀԿ գլխավոր քարտուղար Թալեբ Ռիֆաին, գործադիր տնօրեն Կառլոս Վոգելերը, ՄԱԿ ԶՀԿ աֆիլացված անդամների խորհրդի նախագահ, Ճամայկայի զբոսաշրջության նախարար Էդմունդ Բարտլետը, ՄԱԿ ԶՀԿ աֆիլիացված անդամների ծրագրի տնօրեն Յոլանդա Պերդոմոն, աֆիլացված անդամներ ավելի քան 20 երկրներից, այդ թվում` գործարարներ, ներկայացուցիչներ գործարար միություններից, միջազգային առաջատար կրթական հաստատություններից, լրատվամիջոցներից, բարձրաստիճան պաշոտյաներ, մասնավոր հատվածի ներկայացուցիչներ, կրթական հաստատություններ, լրատվամիջոցներ Հայաստանից և Արցախից, ուսանողներ Հայաստանի տարբեր ԲՈՒՀ-երից` ընդհանոր թվով շուրջ 150 մասնակից:

Միջոցառման շրջանակներում ՄԱԿ ԶՀԿ գլխավոր քարտուղար Թալեբ Ռիֆաին հանդիպում ունեցավ ՀՀ Նախագահ Սերժ Սարգսյանի և ՀՀ վարչապետ Կարեն Կարապետյանի հետ:

Բացի մամուլի տարբեր միջոցներով լուսաբանումից, նստաշրջանն ուղիղ հեռարձակմամբ ներկայացվեց նաև ՄԱԿ ԶՀԿ կայքէջով (www.unwto.org) և լայն արձագանք ստացավ թե հայաստանյան լրատվական միջոցների կողմից և թե սոցիալական ցանցերում:

ՄԱԿ ԶՀԿ աֆիլացված անդամների 38-րդ նստաշրջանի` Երևանում կազմակերպումը, ինչպես և նախատեսված էր, իր նպաստն ունեցավ միջազգային շուկայում Հայաստանի՝ որպես զբոսաշրջության համար բարենպաստ և գրավիչ երկրի նկարագրի, միջազգային կապերի ամրապնդման ու զարգացման, ինչպես նաև ակտիվ և արդյունավետ միջազգային համագործակցության իրականացման և գործարար կապերի հաստատման ու զարգացման գործում: Արդեն իսկ առաջարկներ են ստացվել միջազգային տարբեր կազմակերպություններից Հայաստանում գործունեություն իրականացնելու և համագործակցելու համար:

2016 թվականին  Հայաստանի զբոսաշրջային ընկերությունները մասնակցել են ներքոհիշյալ միջազգային զբոսաշրջային ցուցահանդեսներին և ներկայացրել են Հայաստանի և Արցախի զբոսաշրջային գրավչությունները 
1. 2016 թվականի մարտի 23-26-ը` ՌԴ-ի մայրաքաղաք Մոսկվայի «MITT'2016» 

2. 2016 թվականի մարտի 9-13-ը Գերմանիայի մայրաքաղաք Բեռլինում «ITB՛2016»

2016 թվականին կազմակերպվել և իրականացվել են «ՀՀ Սյունիքի մարզի Գորիս քաղաքում «Թութ» խորագրով «Սյունյաց ավանդույթներ» փառատոնը, ՀՀ Տավուշի մարզի Դիլիջան քաղաքում պատմամշակութային վերածննդին նպաստող փառատոնը,  ՀՀ Վայոց ձորի մարզի Խաչիկի համայնքում «Գյուղական ավանդույթներ» փառատոնները:

Մարդկային ռեսուրսների զարգացում միջոցառման շրջանակներում Երևանի Զբոսավարների միջազգային ուսումնական կենտրոնը անցկացրել է երկու միջազգային դասընթաց, որին մասնակցել են 18 զբոսավար` 3-ը` Հայաստանից, 8-ը` Իրանից, 4-ը` Թայլանդից, 1-ը` Բահրեյնից, 2-ը` Ղազախստանից:  Բոլոր մասնակիցները ստացել են WFTGA սերտիֆիկատներ:

Հյուրանոցային տնտեսության օբյեկտների որակավորման գործընթաց միջոցառման շրջանակներում մեկ հյուրանոցի   շնորհվել է «4 աստղանի հյուրանոց» որակավորման կարգ և մեկ հյուրանոցի   շնորհվել է «5 աստղանի» որակավորման կարգ:

Ֆինանսական աջակցություն է ցուցաբերվել Գառնիի, Գորիսի, Դիլիջանի, Ծաղկաձորի և Սևանի զբոսաշրջային տեղեկատվական կենտրոններին: 

Հայաստանի Հանրապետության ֆինանսների նախարարություն

